შეზღუდული შესაძლებლობის მქონე პირთა საკითხებზე მომუშავე საბჭოს სხდომის

სხდომას ესწრებოდნენ:
[bookmark: _Hlk180411978]მანანა ჩაგელიშვილი - მუნიციპალიტეტის მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დავისა  და მხარდაჭერის სამსახურის უფროსი,  შეზღუდული შესაძლებლობების მქონე პირთა საკითხებზე მომუშავე საბჭოს წევრი;
მარინე რაზმაძე - სოციალური და ჯანმრთელობის დაცვის განყოფილების უფროსი, შეზღუდული შესაძლებლობების მქონე პირთა საკითხებზე მომუშავე საბჭოს წევრი;
ია ალიბეგაშვილი -შეზღუდული შესაძლებლობების მქონე პირთა საკითხებზე მომუშავე საბჭოს წევრი.
ლამარა გამყრელიძე - მუნიციპალიტეტის პირველადი სტრუქტურული ერთეულის - განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის პირველი კატეგორიის უფროსი სპეციალისტი განათლების საკითხებში, შეზღუდული შესაძლებლობების მქონე პირთა საკითხებზე მომუშავე საბჭოს მდივანი.

საპატიო მიზეზით სხდომას არ ესწრებოდა:

სერგო ხიდეშელი - შეზღუდული შესაძლებლობების მქონე პირთა საკითხებზე მომუშავე საბჭოს თავმჯდომარე, მუნიციპალიტეტის მერი;
ხათუნა ღუღუნიშვილი -განათლების, კულტურის, სპორტისა და ახალგაზრდობის საქმეთა განყოფილების უფროსი, შეზღუდული შესაძლებლობების მქონე პირთა საკითხებზე მომუშავე საბჭოს წევრი;
თამაზ გოგლიძე- შეზღუდული შესაძლებლობის მქონე პირთა საკითხებზე მომუშავე საბჭოს წევრი

სხდომა მიყავდა: 
ლევან შერაზადიშვილს - შეზღუდული შესაძლებლობის მქონე პირთა საკითხებზე მომუშავე საბჭოს თავმჯდომარის მოადგილე, მუნიციპალიტეტის მერის მოადგილე

[bookmark: _Hlk180068093]დღის წესრიგის გაცნობამდე, შეზღუდული შესაძლებლობების მქონე პირთა საკითხებზე მომუშავე საბჭოს თავმჯდომარის მოადგილემ ლევან შერაზადიშვილმა აღნიშნა, რომ სხდომას ესწრება შეზღუდული შესაძლებლობების მქონე პირთა საკითხებზე მომუშავე საბჭოს სრული შემადგენლობის ნახევარზე მეტი  და დებულების შესაბამისად, სხდომა უფლებამოსილია  შეუდგეს მუშაობას. ამის შემდეგ, მან შეზღუდული შესაძლებლობების მქონე პირთა საკითხებზე მომუშავე საბჭოს წევრებს,  გააცნო  დღის წესრიგი
                                                                დ ღ ი ს  წ ე ს რ ი გ ი:
1.დადგენილების „ონის მუნიციპალიტეტის მაღალმთიან დასახლებაში მუდმივად მცხოვრები პირის სტატუსის მქონე პირებზე ონის მუნიციპალიტეტის 2024 წლის ბიუჯეტიდან სოციალური დახმარების გაცემის წესის“ შესაბამისად, შშმ პირთა უზრუნველყოფა მედიკამენტებით, ჰემოდიალიზის კომპონენტით და სოციალური დახმარების გაცემით, 2024 წლის განვლილ პერიოდში. (4.1.1.)
                      მარიამ რაზმაძე - სოციალური და ჯანმრთელობის დაცვის განყოფილების უფროსი;

[bookmark: _Hlk180076425][bookmark: _Hlk180072971]2.„ონის მუნიციპალიტეტში რეგისტრირებული ბავშვის უფლებების დაცვისა და მხარდაჭერის პროგრამის და მიზნობრივი დახმარების გაცემის წესის დამტკიცების შესახებ“ დადგენილების შესასრულებლად გაწეული მუშაობის თაობაზე, კრიზისულ მდგომარეობაში მყოფი ბავშვიანი ოჯახებისთვის მატერიალური და არამატერიალური დახმარების გაწევის მდგომარეობასთან დაკავშირებით, ბავშვის უფლებების დაცვისა და მხარდაჭერის განყოფილების უფროსის ანგარიშის მოსმენა. (4.1.2.)
თამარ ლობჯანიძე - ბავშვის უფლებების დაცვისა და  მხადაჭერის განყოფილების უფროსი;

3.ინდივიდის საჭიროებების შეფასებაზე დაფუძნებული სააბილიტაციო და სარეაბილიტაციო სერვისებისა და პროგრამების მაქსიმალურად ადრეულ ეტაპზე შეთავაზებისა და განხორციელების შესახებ, საქართველოს პარლამენტის  დადგენილების „ბავშვთა განვითარებისკენ მიმართული ადრეული ჩარევის სახელმწიფო კონცეფციის დამტკიცების შესახებ“ შესაბამისად გაწეული მუშაობის შესახებ.(5.1.)
                                                                  ლამარა გამყრელიძე - მერიის სამსახურის
                                                    განათლების მიმართულებით უფროსი სპეციალიტი
დღის წესრიგის გაცნობის შემდეგ, ლ. შერაზადიშვილმა პირველ  საკითხთან დაკავშირებით სიტყვა გადასცა მარიამ რაზმაძეს, სოციალური და ჯანმრთელობის დაცვის განყოფილების უფროსს

მ ო ი ს მ ი ნ ე ს 1.:                                                         
[bookmark: _Hlk180072640]დადგენილების „ონის მუნიციპალიტეტის მაღალმთიან დასახლებაში მუდმივად მცხოვრები პირის სტატუსის მქონე პირებზე ონის მუნიციპალიტეტის 2024 წლის ბიუჯეტიდან სოციალური დახმარების გაცემის წესის“ შესაბამისად, შშმ პირთა უზრუნველყოფა მედიკამენტებით, ჰემოდიალიზის კომპონენტით და სოციალური დახმარების გაცემით, 2024 წლის განვლილ პერიოდში. (4.1.1.)
                      მარიამ რაზმაძე - სოციალური და ჯანმრთელობის დაცვის განყოფილების უფროსი;

მარიამ რაზმაძე - მუნიციპალიტეტის მერიის ადმინისტრაციული სამსახურის სოციალური და ჯანმრთელობის დაცვის განყოფილების უფროსი აღნიშნავს, რომ განყოფილების საქმიანობის ერთერთი და უმნიშვნელოვანესი მიზანია შეზღუდული შესაძლებლობების მქონე პირთათვის ჯანმრთელობის დაცვისა და სახელმწიფო და მუნიციპალური პროგრამების მორგება, ასევე, სოციალური დახმარების გაცემა. შეზღუდული შესაძლებლობების მქონე პირების ჯანმრთელობის დაცვის მხარდაჭერის მიზნით. ამისთვის მოქმედებს შესაბამისი პროგრამა, რომლის მიხედვითაც დაგეგმილია 2024 წლისთვის შშმ პირთა გარკვეული უზრუნველყოფა მედიკამენტებით და ჰემოდიალიზის კომპონენტით. განყოფილება შეზღუდული შესაძლებლობების მქონე პირთა უფლებრივი მდგომარეობის გაუმჯობესების მიზნით, თავის მუშაობაში ხელმძღვანელობს მუნიციპალური პროგრამით „ონის მუნიციპალიტეტის მაღალმთიან დასახლებაში მუდმივად მცხოვრები პირის სტატუსის მქონე პირებზე, ონის მუნიციპალიტეტის 2024 წლის ბიუჯეტიდან სოციალური დახმარების გაცემის წესის“ შესაბამისად. 
აღნიშნული პროგრამიდან,  2024 წლის  20 სექტემრამდე ფინანსური- ფულადი დახმარება გაეწია ონში რეგისტრირებულ მუდმივად მცხოვრებ 180  შშმ პირს/ოჯახს. დახმარების თანხამ, სულ 32508 ლარი შეადგინა.
ცალკე მინდა გამოვყო მუნიციპალიტეტში მცხოვრები ავადმყოფი პირების სოციალური დაცვის საკითხი, თქვა მომხსენებელმა. სოციალური დაცვის მუხლიდან 29 ბენეფიციარს გაეწია დახმარება, რომლის საერთო თანხა 15 656 ლარია. ავადმყოფთა დასახმარებლად, სამედიცინო- დიაგნოსტიკურ კვლევებზე სტაციონარულ მედიკამენტური და ქირურგიული მკურნალობისათვის 10 შშმ პირზე გაიცა ერთჯერადი ფულადი დახმარება, რომლის საერთო ჯამი 10 876 ლარია.
ჰემოდიალიზის კომპონენტით, ორმა ავადმყოფმა ისარგებლა, თითოეულზე თვეში 200 ლარი გაიცა, სულ თანხამ 3200 ლარი შეადგინა.
პროგრამის მიხედვით, ცალკეა გამოყოფილი მუხლი - უფასო მედიკამენტებით უზრუნველყოფა, რომელი მუხლიდანაც, ონკოლოგიური დიაგნოზის მქონე 8 ბენეფიციარზე გაიცა. ჯამში, 1580 ლარი ( თითოეულზე გაიცა  200 ლარის ოდენობით თანხა).
არასაპენსიო ასაკის შეზღუდული შესაძლებლობების და სპეციალური  საგანმანათლებლო საჭიროებების მქონე პირთა დახმარების მუხლიდან, ფულადი დახმარება გაიცა 51 ბენეფიციარზე, 14870 ლარის ოდენობით. არასაპენსიო ასაკის 30 შშმ პირზე გაიცა 9000 ლარი ( თითოეულ პირზე 300 ლარი).
1 ივნისს ყოველწლიურად აღინიშნება ბავშვთა დაცვის დღე. ამ დღესთან დაკავშირებით, 18 წლამდე შშმ და სსსმ პირებზე (18 ბავშვზე) გაიცა 3600 ლარი (თითოეულზე 200 ლარის ოდენობით).
მუნიციპალიტეტმა დაამტკიცა პროგრამა „ შეზღუდული შესაძლებლობების და სპეციალური საჭიროებების მქონე ბავშვთა რეაბილიტაციის მხარდაჭრა“. აღნიშნული პროგრამით ისარგებლა სამმა შშმ ბავშვმა. თითოეულზე გაიცა 1000 ლარის დახმარება (სულ 3000 ლარი).
სოციალურ დახმარებას განეკუთვნება, ონის მუნიციპალიტეტში რეგისტრირებული ომის ვეტერანების, საქართველოს ტერიტორიული ერთიანობისთვის ბრძოლაში დაინვალიდებულ პირთა და ბრძოლის დროს დაღუპულ მეომართა ოჯახების სოციალური დახმარების მუხლიდან, 15 პირზე გაცემული 1600 ლარის მოცულობის  დახმარება.
არასაპენსიო ასაკის შშმ პირების, მათ შორის ბავშვების, ონის მუნიციპალიტეტში რეგისტრირებული ომის ვეტერანთა, აფხაზეთიდან და ცხინვალიდან დევნილთა ოჯახებზე, დასუფთავების მოსაკრებელი დაიფარა სრულად, მათ შორის, წყლის გადასახადზე გაიცა დახმარება 292 ოჯახზე, 1311 ლარის ოდენობით, აქედან 85 შშმ პირზე ჩაირიცხა სულ, 382 ლარი.
მ. რაზმაძიმ ხაზი  გაუსვა იმას, რომ სოციალური დახმარება ჩვენი მოსახლეობისთვის კვლავ გრძელდება და წლის ბოლომდე კვლავ გაგრძელდება.

ა ზ რ ი    გ ა მ ო თ ქ ვ ე ს:
1.მანანა ჩაგელიშვილმა, შეზღუდული შესაძლებლობების მქონე პირთა საკითხებზე მომუშავე საბჭოს წევრი, რომელიც დაინტერესდა, იმით, რომ სოციალური  და ჯანმრთელობის დაცვის განყოფილების უფროსის მ. რაზმაძის მიერ წარმოდგენილი ინფორმაცია, კონკრეტულად, რა პერიოდს მოიცავდა. 
სოციალური და ჯანმრთელობის დაცვის განყოფილების ხელმძღვანელმა განმარტა, რომ წარმოდგენილი ინფორმაცია მოიცავდა 2024 წლის განვლილ 9 თვეს და პროგრამების მიხედვით, კვლავ გაგრძელდება მუნიციპალიტეტში მცხოვრები მოწყვლადი ჯგუფებისთვის გადაუდებელ სამედიცინო საჭიროებათა, ასევე სოციალური მიმართულებით დაფინანსება.
2. ლევან შერაზადიშვილმა, რომელმაც აღნიშნა, რომ ჩემთვის დეტალურადაა ცნობილი წარმოდგენილი ინფორმაცია, სრულად ვარ ინფორმირებული ჩვენი მოქალაქეების გადაუდებელ საჭიროებებთან დაკავშირებით და ვცდილობთ პროგრამების მიხედვით, წარმოდგენილი დოკუმენტაციის შესაბამისად, რაც შეიძლება შეუფერხებლად იქნეს გაცემული  დახმარებები. 

დ ა ა დ გ ი ნ ე ს 1.:
· დადგენილების „ონის მუნიციპალიტეტის მაღალმთიან დასახლებაში მუდმივად მცხოვრები პირის სტატუსის მქონე პირებზე ონის მუნიციპალიტეტის 2024 წლის ბიუჯეტიდან სოციალური დახმარების გაცემის წესის“ შესაბამისად, შშმ პირთა უზრუნველყოფის მდგომარეობა  მედიკამენტებით, ჰემოდიალიზის კომპონენტით და სოციალური დახმარების გაცემის გზით, 2024 წლის განვლილ პერიოდში გაწეული მუშაობის“ თაობაზე წარმოდგენილი ინფორმაცია, მიღებული იქნას ცნობად.

მ ო ი ს მ ი ნ ე ს   2.
„ონის მუნიციპალიტეტში რეგისტრირებული ბავშვის უფლებების დაცვისა და მხარდაჭერის პროგრამის და მიზნობრივი დახმარების გაცემის წესის დამტკიცების შესახებ“ დადგენილების შესასრულებლად გაწეული მუშაობის თაობაზე, კრიზისულ მდგომარეობაში მყოფი ბავშვიანი ოჯახებისთვის მატერიალური და არამატერიალური დახმარების გაწევის მდგომარეობასთან დაკავშირებით, ბავშვის უფლებების დაცვისა და მხარდაჭერის განყოფილების უფროსის ანგარიშის მოსმენა. (4.1.2.)
თამარ ლობჯანიძე - ბავშვის უფლებების დაცვისა და  მხადაჭერის განყოფილების უფროსი;

თ. ლობჯანიძე აღნიშნავს, რომ ბავშვთა უფლებების დაცვა და მათი მხარდაჭერა საკმაოდ ფართო მცნებაა, რასაც ქვეყნის მასშტაბით ბავშვის უფლებების შესახებ კონვენცია,  ბავშვის უფლებათა კოდექსი და სხვა კანონქვემდებარე აქტები აწესრიგებს.
  ბავშვის უფლებების დაცვა და მათზე ზრუნვა მუნიციპლიტეტის მნიშვნელოვანი პრიორიტეტია, განსაკუთრებული ყურადღება კი ენიჭება შეზღუდული შესაძლებლობის მქონე ბავშვებზე  მზრუნველობას, რათა დავეხმაროთ მათ ოჯახებს, ბავშვისათვის რაც შეიძლება უკეთესი  ადაპტირებული გარემოს შექმნაში. ჩვენ კარგად გვესმის, რომ საქართველოს მთავრობამ  მუნიციპალიტეტებს უმნიშვნელოვანესი როლი დააკისრა თითოეული ბავშვის ძალადობისგან დაცვის მიზნით, სოციალურად დაუცველი ოჯახებისა და შეზღუდული შესაძლებლობის მქონე ბავშვების დახმარების უზრუნველსაყოფად. აქედან გამომდინარე იყო ნაკარნახევი, რომ ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის, ბავშვის უფლებების დაცვისა და მხარდაჭერის განყოფილება  ჩამოყალიბდა, ონის მუნიციპალიტეტის საკრებულოს 2022 წლის 24 მარტის N 15 დადგენილებით. ასევე,  დამტკიცდა  განყოფილების საქმიანობის დებულება, რომლის მიხედვითაც ვხელმძღვანელობთ განყოფილების მუშაობაში.
 განყოფილებამ  2022 წელს დაიწყო ონის მუნიციპალიტეტში მცხოვრები კრიზისულ მდგომარეობაში მყოფი ბავშვიანი ოჯახების საჭიროებების შესწავლა და შესაბამისად,  შეიქმნა 0-18 წლამდე სოციალური საფრთხის წინაშე მყოფი ბავშვიანი ოჯახების ერთიანი ბაზა. დღეის მდგომარეობით, აღნიშნულ ბაზაში სულ დარეგისტრირებულია კრიზისულ მდგომარეობაში მყოფი 68 ოჯახი. 
მნიშვნელოვნად მიმაჩნია აღინიშნოს, რომ  ონის მუნიციპალიტეტის საკრებულოს 2024 წლის 25 იანვრის N4 დადგენილებაში „ონის მუნიციპალიტეტში რეგისტრირებული ბავშვის უფლებების დაცვისა და მხარდაჭერის პროგრამის და მიზნობრივი დახმარების გაცემის წესის დამტკიცების შესახებ“, შევიდა ცვლილება,  კერძოდ პროგრამით განსაზღვრული თანხა,  რომელიც 300 ლარს შეადგენდა ერთი კრიზისულ მდგომარეობაში მყოფი ბავშვიანი ოჯახისათვის გასაცემი თანხა, გაიზარდა   500 ლარამდე და შესაბამისად, 2024 წლიდან თითოეული ოჯახზე  გაიცა  500 ლარი, რაც   კრიზისულ სიტუაციაში მყოფი ბავშვიანი ოჯახის წინაშე არსებული საჭიროებების ნაწილობრივ დაძლევას გარკვეულად უზრუნველყოფს.
2024 წელს  ბიუჯეტიდან გამოყოფილია თანხა 7500 ლარის ოდენობით, რამაც საშუალება მოგვცა, დავხმარებოდით 15 კრიზისულ მდგომარეობაში მყოფ ბავშვიან ოჯახს. დღეის მდგომარეობით, უკვე  გაცემულია თანხა 7000 ლარი 14 ბავშვიან ოჯახზე. ამ ეტაპზე მიმდინარეობს ერთი ბავშვიანი ოჯახის განცხადების განხილვა და ოჯახი სკრინინგის დასრულების შემდეგ, მიიღებს დახმარებას, აღნიშნული პროგრამის ფარგლებში. 2025 წლისთვის გათვალისწინებულია დახმარება გაეწიოს 20 კრიზისულ მდგმარეობაში მყოფ ბავშვიან ოჯახს.
შემდგომში, სოციალური და ჯანმრთელობის დაცვის განყოფილებასთან ერთად, ვიმოქმედებთ მუნიციპალიტეტის შესაძლებლობების ფარგლებში და მაქსიმალურად გავაკეთებთ ყველაფერს, რათა ხელი შევუწყოთ  ნაწილობრივ მაინც იქნას დაძლეული  კრიზისულ მდგომარეობაში მყოფი ბავშვიანი ოჯახების წინაშე არსებული სირთულეები.
უნდა აღინიშნოს, რომ რესპუბლიკის მასშტაბით იგრძნობა შესაბამისი სპეციალისტების ნაკლებობა, რომლითაც უნდა იქნას დაკომპლექტებული ბავშვის უფლებების დაცვისა და მხარდაჭერის განყოფილებები. ქვეყნის მასშტაბით, თითქმის ყველა შესაბამის განყოფილებას  აქვს  კადრებით განყოფილებათა სრულად დაკომპლექტების პრობლემა. ამ მხრივ არც ჩვენი მუნიციპალიტეტია გამონაკლისი. იქნებ გამოიძებნოს რაიმე გზა, რათა ჩვენს მუშაობაში ჩაერთოს  ფსიქოლოგი, იურისტი და ა.შ. მაგალითად, ხომ არ იქნება შესაძლებელი მოხდეს კადრების გადანაცვლება, ან და დროებით, სამუშაოს შესრულების ვადით, ხელშეკრულებების გაფორმების გზით, ჩაღრმავებულ სკრინინგში  სპეციალისტების ჩართვა და სხვა. ეს მნიშვნელოვნად მიგვაახლოვებდა  განყოფილების დებულებით განსაზღვრული უფლება-მოვალეობების სრულყოფილად შესრულებასთან.

დ ა ა დ გ ი ნ ე ს 2: 
-მიღებული იქნას ცნობად, ბავშვის უფლებების დაცვისა და მხარდაჭრის განყოფილების უფროსის თამარ ლობჯანიძის მიერ წარმოდგენილი ანგარიში „ონის მუნიციპალიტეტში რეგისტრირებული ბავშვის უფლებების დაცვისა და მხარდაჭერის პროგრამის და მიზნობრივი დახმარების გაცემის წესის დამტკიცების შესახებ“ დადგენილების შესასრულებლად გაწეული მუშაობის თაობაზე, კრიზისულ მდგომარეობაში მყოფი ბავშვიანი ოჯახებისთვის მატერიალური და არამატერიალური დახმარების გაწევის მდგომარეობასთან დაკავშირებით.

მ ო ი ს მ ი ნ ე ს 3. 
ინდივიდის საჭიროებების შეფასებაზე დაფუძნებული სააბილიტაციო და სარეაბილიტაციო სერვისებისა და პროგრამების მაქსიმალურად ადრეულ ეტაპზე შეთავაზებისა და განხორციელების შესახებ, საქართველოს პარლამენტის  დადგენილების „ბავშვთა განვითარებისკენ მიმართული ადრეული ჩარევის სახელმწიფო კონცეფციის დამტკიცების შესახებ“ შესაბამისად გაწეული მუშაობის შესახებ.(5.1.)
                                                                  ლამარა გამყრელიძე - მერიის სამსახურის
                                                    განათლების მიმართულებით უფროსი სპეციალიტი
ლ.გამყრელიძე აღნიშნავს, რომ ონის მუნიციპალიტეტში გარკვეული მუშაობა მიმდინარეობს ბავშვთა განვითარებისკენ მიმართული ადრეული ჩარევის სახელმწიფო კონცეფციით განსაზღვრულ ამოცანათა შესასრულებლად. 
საქართველოს პარლამენტის დადგენილებაში „ბავშვთა განვითარებისკენ მიმართული ადრეული ჩარევის სახელმწიფო კონცეფციის დამტკიცების შესახებ“  მითითებულია, რომ „ადრეული ჩარევის სერვისების მიწოდების გზით შეზღუდული შესაძლებლობის, განვითარების შეფერხების ან ასეთი რისკის მქონე ბავშვების განვითარების სტიმულირება, მათი სკოლამდელ და საგანმანათლებლო პროგრამებში ჩართვის და სოციალური ინტეგრაციის ხელშეწყობა, ბავშვებისა და მათი ოჯახების გაძლიერება, ბავშვთა შესაძლებლობების შეზღუდვის და მათი მიტოვების საუკეთესო პრევენციაა“.
ზემოაღნიშნული ქვეპროგრამის სამიზნე ჯგუფში შედიან (ბენეფიციარები არიან) განვითარების შეფერხების ან ასეთი რისკის მქონე 0-დან 7 წლამდე ასაკის ბავშვები, რომლებსაც აღენიშნებათ პედიატრის/ოჯახის ექიმის, ნევროლოგის ან სხვა ექიმ-სპეციალისტის მიერ გამოვლენილი განვითარების ეტაპების შეფერხება (ნატიფი ან/და უხეში მოტორული, კომუნიკაციის, მეტყველების, კოგნიტური, სოციალური და ემოციური სფეროების განვითარების და ადაპტაციური ქცევის პრობლემები), შეზღუდული შესაძლებლობა, ან მისი განვითარების რისკი, რაც დადასტურებულია „ბავშვთა ადრეული განვითარების ქვეპროგრამით“ გათვალისწინებული დიაგნოზებით. სამწუხაროდ, ამ ეტპზე, შესაბამისი კვალიფიკაციის მქონე სპეციალისტების ნაკლებობის გამო, კვლევები არ ხორციელდება და შესაბამისი დიგნოზებიც დადგენილი არ არის. ამის მაგალითია ბაგა-ბაღის სკოლისათვის მოსამზადებელ ჯგუფში ჩარიცხული ბავში (ბ. გ,), რომელიც ძალიან უჭირს  ენობრივი კომუნიკაციის დამყარება თანატოლებთან, ბავშვი მხოლოდ ჩუმად ყვება ასაკისათვის შეუსაბამო სირთულის ლექსებს, გამოხატავს უჩვეულო ემოციას უცხო ადამიანების მიმართ, რომელიც ასევე არ შეესაბამება ასაკს და მაინცდამაინც ადაქვატურია.  ბაგა-ბაღის მულტიდისციპლინური გუნდი, ბავშვზე დაკვირვებაზე დამყარებით, ასკვნის, რომ ბავშვი გაჯეტებზე დამოკიდებულების გამოა  ამ მდგომარეობაში. ამ ეტაპზე, მულტიდისციპლინური გუნდის მიერ მიმდინარეობს ბავშზე დაკვირვება, რის საფუძველზედაც მოხდება ინდივიდუაკლური გეგმის შემუშავება აღმზრდელთან ერთად. ყველაზე მნიშვნელოვანი კი ისაა, რომ  ბავშვს ბაღში წარმოდგენილ ჯანმრთელობის ფორმაში, დიგნოზი არ უწერია და პირიქით, წერია, რომ ის არის  ჯანმრთელი, რაც იმაზე მიუთიტებს, რომ სათანადოდ არ მუშაობს შესაბამისი სამსახურები და ბავშვთა ადრეული ჩარევისათვის საჭიროებების გამოვლენას დროულად არ ახდენენ.
    ჩვენ გვყავს მუნიციპალიტეტში შშმ ბავშვი  დ. ბ., რომელსაც დაუდგინდა ცერებრალური დამბლა. ის 2 წლის და 3 თვისაა. მშობელმა მოინდომა ბავშვის ბაღში მიყვანა. თუმცა, იმის გამო, რომ ბავშვს სჭირდება დამატებითი ხელშემწყობი გარემოს მოწყობა, დამატებითი მომსახურე ასისტენტი, ჯერჯერობით მშობელს უარი ეთქვა ბავშვის ბაღში ჩარიცხვაზე, რაც დროულად უნდა იქნეს გამოსწორებული, რადგანაც ბავშვის დამატებითი მხარდაჭერის საკითხი, ბაღის ადმინისტრაციამ უნდა განიხილოს მშობელთან ერთად და აღნიშნული საკითხის გადაწყვეტაზე უნდა დაიწყოს დროული ზრუნვა, საგანმანათლებლო პერსონალთან ერთად. ბაღი ვალდებულია სიღრმისეულად გააანალიზოს ბავშვის მდგომარეობა, საკუთარი რესურსები, მუნიციპალიტეტში არსებული შესაძლებლობები და მკაფიოდ განსაზღვროს: რა სახის დამატებითი მხარდაჭერის მიწოდებაა შესაძლებელი  ბავშვისთვის ბაღში; რა დამატებითი და სპეციფიური მხარდაჭერა უნდა მიიღოს ბავშვმა ბაღის მიღმა; რა ღონისძიებები უნდა გატარდეს იმისათვის, რომ ბავშვმა  საჭირო მხარდაჭერა მიიღოს დროულად. ბაღმა უნდა შეიმუშაოს დაწესებულების ფიზიკური გარემოს მისაწვდომობის გეგმა მთავრობის დადგენილების გათვალისწინებით და ეტაპობრივად უზრუნველყოს მისი რეალიზება; შეიმუშაოს კონკრეტული ბავშვის საგანმანათლებლო საჭიროების გათვალისწინებით, გონივრული მისადაგების გეგმა და დაუყოვნებლივ უზრუნველყოს დაწესებულებაში შესაბამისი ცვლილებები; უზრუნველყოს ბავშვისთვის მხარდამჭერი მომსახურების მიწოდება (ბაღში შესაბამისი სპეციალისტების ჩართვა) - ინდივიდუალური ასისტენტი, ბავშვის არსებული მდგომარეობა შეიძლება მოითხოვდეს ჯგუფში გარემოს შეცვლას, ბავშვისთვის ადაპტირებული ავეჯით უზრუნველყოფას, დამხმარე სპეციალისტის დაქირავებას და ბავშვის ბაღში ტრასპორტირების საკითხის გადაჭრაზე ზრუნვას, აღმზრდელ-პედაგოგთა კვალიფიკაციის ამაღლებას და ა.შ. აღნიშნული საჭიროებების გადაწყვეტისას ბაღის ადმინისტრაცია ვალდებულია იყოს პროაქტიული და მოკლე დროში შეძლოს საკითხების გონივრული გადაწყვეტა. ამისათვის, ბაღის ადმინისტრაციას დასჭირდება შიდა ან გარე რესურსების მობილიზება.  იდენტიფიცირებული საკითხების გადასაწყვეტად, რასაკვირველია, პირველ რიგში, ბაღის ადმინისტრაციას მოეთხოვება შიდა რესურსების მობილიზება და უფლებამოსილების ფარგლებში არსებული ღონისძიებების გატარება. მაგალითად, ჯგუფებისთვის ოთახების ცვლილება. იმ შემთხევაში, თუ შიდა რესურსებით განხორციელებული  ღონისძიებები არასაკმარისი აღმოჩნდა ბავშვების დამატებითი საჭიროების დაკმაყოფილებისთვის, ბაღის ადმინისტრაცია ვალდებულია, მხარდაჭერისთვის მიმართოს შესაბამის უწყებებს  - მუნიციპალიტეტის ადმინისტრაციას. ჩვენს სამსახურს საკითხი კონტროლზე აქვს აყვანილი.
            სამწუხაროა, რომ სპეციალისტების ნაკლებობის გამო, ჯერჯერობით ვერ მოხერხდა ბავშვთა უფლებების დაცვისა და მხარდაჭერის განყოფილების დაკომპლექტება შესაბამისი კადრებით, როგორიცაა ფსიქოლოგი, იურისტი, ენისა და მეტყველების თერაპევტი. ეს პრობლემა მთელი ქვეყნის მასშტაბით დგას და ამ მხრივ არც ჩვენი მუნიციპალიტეტია გამონაკლისი. თუმცა, არსებული შესაძლებლობების გათვალისწინებით, მუნიციპალიტეტში მაინც ხერხდება გარკვეული ნაბიჯების გადადგმა, რაც ბავშვთა განვითარებისკენაა მიმართული.  მნიშვნელოვანია, რომ მუნიციპალიტეტში მხარდაჭერილია ადრეული განვითარება, რომელიც  თავისთავში გულისხმობს ბავშვის  სოციალური ინტეგრაციის ხელშეწყობას, ადრეულ განათლებას, ოჯახის მხარდაჭრას და ამ მიმართულებით სხვადასხვა ქვეპროგრამების დაფინანსებას. მაგალითად: მერიის სოციალური და ჯანმრთელობის დაცვის განყოფილების მიერ აღრიცხულია  7 წლამდე  თერთმეტი ბავშვი, რომელთაგან ორი შშმ ბავშვია, 9 სპეციალური საჭიროებების მქონე. მათგან  8 ბავშვს ერთჯერადად 200 ლარიანი დახმარება უკვე გაეწიათ ერთ მათგანს 500 ლარიანი, ერთს 1482 ლარი და ერთს- 3490- ლარით დაეხმარნენ. ბავშვთა ოჯახების გაძლიერების მხარდაჭერას ემსახურება  ბავშვთა უფლებების დაცვისა და მხარდაჭერის  განოფილების მიერ განხორციერლებული პროგრმები. მიმდინარე წელს, სკრინინგის საფუძველზე, 12 ბავშიან ოჯახს გაეწია დახმარება,  თითოეულ ოჯახს  500 ლარიანი დახმარებით. კარგია, რომ 300 ლარიანი დახმარება 500 ლარამდე გაიზარდა მიმდინარე წელს.  გაიზარდა მუნიციპალიტეტში იმ ოჯახების რიცხვი, რომელთაც 2025 წლისთვის გაეწევათ ასეთი ერთჯერადი დახმარება.
 ის, რომ მუნიციპალიტეტში უკვე მიღწეულია ამოცანა - არცერთი ბავშვი სკოლამდელი განათლების გარეშე, ეს არის ბავშვთა განვითარებისკენ მიმართული საუკეთსო პრაქტიკა. მუნიციპალიტეტის მთელ ტერიტორიაზე განხორციელდა სკოლამდელი განათლების სრული დივერსიფიკაცია და მათთვის სოციალური გარემოს შესაქმნელად, გარკვეული მცდელობები, ქვეყნის მასშტაბით საუკეთესო გამოცდილებად იქნა აღიარებული საქართვლოს განათლების, მეცნიერებისა და ახალგაზრდობის სამინისტროს მიერ. უკვე გაზიარდა გამოცდილება საქართველოს პარლამენტის შესაბამის კომიტეტში, ასევე გასულ და მიმდინარე წელს გამართულ  ბათუმის საერთაშორისო კონფერენციაზე. საამაყოა, რომ მუნიციპალიტეტის ამ საუკეთსო პრაქტიკაზე დაყრდნობით,  ცვლილება შევა „ადრეული და სკოლამდელი აღზრდისა და განათლების შესახებ“ საქართველოს კანონში.
 ა(ა)იპ ონის მუნიციპალიტეტის საბავშვო ბაგა-ბაღში მოქმედებს მულტიდისციპლინური გუნდი, რომელიც დაკომპლექტებულია შესაბამისი სპეციალისტებით: ფსიქოლოგით, სპეციალური პედაგოგით, ლოგოპედით. მულტიდისციპლინურ გუნდში ჩართულია მეთოდისტი და მშობელი. აღნიშნული გუნდი ასევე მჭიდრო კოლეგიალურ ურთიერთობაშია სოფელ გლოლის ბაღისა და 8 სკოლამდელი განათლების ალტერნატიულ ცენტრის აღმზრდელებთან. თუ როგორ უნდა ვახორციელებდეთ მუშაობას ამ მიმართულებით, მნიშვნელოვნად გვეხმარება საქართველოს განათლ;ების სამინისტროს მიერ მომზადებული  არაერთი სახელმძღვანელო დოკუმენტები: „ადრეული და სკოლამდელი ინკლუზიური განათლების გზამკვლევი“,  „ადრეული ინკლუზიური განათლება“ სახელმძღვანელო პრაქტიკოსებისთვის - პირველი, მეორე და მესამე ნაწილი. ასევე სამრთლებრივი აქტები, რომლებითაც მხარდაჭერილია ბავშვთა ადრეული ჩარევის პრინციპები. ალტერნატიული ცენტრების აღმზრდელებთან მულტიდისციპლინური გუნდის შემადგენლობის ჩართულობა გამოიხატება იმაში, რომ მულტიდისციპლინური გუნდის სპეციალიტები, ცენტრების აღმზრდელებთან ერთად, ადგენენ სპეციალური საგანმანათლებლო საჭიროებების მქონე ბავშვების კონკრეტული საჭირებებიდან გამომდინარე, შესაბამის სასწავლო გეგმას. ბავშვის შეფასებაზე დაფუძნებით, შეაქვთ ცვლილებები ინდივიდის სასწავლო გეგმაში.
 ადრეულ ჩარევას, თუ რა დიდი მნიშვნელობა აქვს, ამის საუკეთესო მაგალითია სოფელ წედისის ოჯახზე დაფუძნებული ალტერნატიული ცენტრის აღსაზრდელთან მიღწეული შედეგები. რომელიც გასულ წელს, სასწავლო პროცესის  დაწყების წინ,  სულ სხვა უნარებს ამჟღავნებდა. სწორი მიდგომების გზით, თანამიმდევრული მუშაობით, ორგანიზებული და ეფექტური თვალსაჩინოებების გამოყენების გზით, მიღწეულია ის, რომ ბავში კარგად მოემზადა სკოლაში სწავლისათვის. სკოლასთან კომუნიკაციით დადგინდა, რომ ბავშვი წარმატებით ეუფლება სასკოლო სტანდარტს. სხვა მსგავსი მაგალითების მოყვანა ბევრი შეუძლიათ თვითონ პრაქტიკოს აღმზრდელებსაც.   
ცნობილია, რომ ადრეული ჩარევის სერვისების მიწოდების საკითხებს ძირითადად არეგულირებს საქართველოს შრომის,  ჯანმრთელობისა და სოციალური დაცვის სამინისტრო, ხოლო მცირე სეგმენტს - საქართველოს განათლების, მეცნიერებისა და ახალგაზრდობის სამინისტრო. ამ სერვისების განვითარებაში, როგორც მნიშვნელოვანი სუბიექტი, მონაწილეობს მუნიციპალიტეტი. როგორც აღინიშნა, მუნიციპალიტეტში გარკვეული ხელშესახები ნაბიჯები უკვე გადადგმულია. ახლა მნიშვნელოვანია,  შესწავლილი იქნეს სოფლად მცხოვრები ყველა ბავშვის სოციალური მდგომარეობა, განსაკუთრებით სრულფასოვანი კვების მიმართულებით და  დაიგეგმოს მათთვის დახმარების გაწევა ამ კუთხითაც. ეს სამომავლოდ, ბავშვთა მყარი ჯანმრთელობის ნამდვილი საფუძველი იქნება.
ა ზ რ ი     გ ა მ ო თ ქ ვ ე ს:
1.მანანა ჩაგელიშვილმა- განათლების კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭრის სამსახურის უფროსი, შშმ საბჭოს წევრი, რომელმაც თქვა, რომ მუშაობის პრაქტიკამ გვიჩვენა, რომ გადაუდებლად საჭიროა, რაც შეიძლება დროულად მოხდეს ბავშვის უფლებების დაცვისა და მხარდაჭერის განყოფილების შესაბამისი კადრებით დაკომპლექტება, თუ გვინდა მიზნობრივად და ამავე დროს, სრულყოფილად მოვახერხოთ ბავშთა ადრეული ჩარევა და მისი სწორი მართვა. გვაქვს მოსაზრებები, რომელსაც უახლოეს დღეებში გავუზიარებთ მუნიციპალიტეტის მერს და სრულიად დარწმუნებით შემიძლია ვთქვა, რომ მაქსიმალურ მხარდაჭერას აუცილებლად მივიღებთ მისგან. 
2. ლევან შერაზადიშვილმა - შეზღუდული შესაძლებლობების მქონე პირთა საკითხებზე მომუშავე საბჭოს თავმჯდომარის მოადგილე, მერის მოადგილე, აღნიშნავს, რომ კარგი საქმე გაკეთდა და დღეისთვის არცერთი სოფლად მცხოვრები ბავშვი 2 წლიდან ზემოთ, არ გვყავს მუნიციპალიტეტში, რომელიც  სკოლამდელი განათლების მიღმაა დარჩენილი. ის, რომ ბავშვის უფლებების დაცვისა და მხარდეჭერის განყოფილება ჯერჯერობით ვერ დაკომპლექტდა შესაბამისი კადრებით, ეს პრობლემა სამწუხაროდ, მთელი ქვეყნის მასშტაბით დგას, როგორც აქაც აღინიშნა. კარგია, რომ გამოიკვეთა გარკვეული მოსაზრებები აღნიშნული განყოფილების შესაბამისი კადრებით დაკომპლექტების მიმართულებით, რაც აუცილებლად იქნება მხარდაჭერილი მერიის მხრიდან. შესაბამისი სპეციალისტებით სრულად დაკომპლექტებული განყოფილება აუცილებლად გააუმჯობესებს 0-დან 7 წლამდე ბავშვთა ადრეულ ჩარევას. შეიქმნება მიზნობრივი პროგრამები, მოხდება ჩაღრმავებული სრულყოფილი შეფასება და ა. შ.

დ ა ა დ გ ი ნ ე ს 3.

1.დაევალოს ბაგა-ბაღის ადმინისტრაციას (დირექტორი მზია გუგესაშვილი), ნებისმიერი შშმ ბავშვის ბაღში ჩარიცხვისთვის უზრუნველყოს საკითხების დროული და გონივრული გადაწყვეტა, შიდა და გარე რესურსების სრული მობილიზება. საჭიროების მიხედვით, მიმართოს შესაბამის უწყებებს, მუნიციპალიტეტის ადმინისტრაციას. იზრუნოს ინკლუზიით განსაზღვრული ყველა ვალდებულების შესრულებისთვის, რომელიც შშმ ბავშვების კეთილდღეობას ეხება სკოლამდელი აღზრდის დაწესებულების გარემოში;
[bookmark: _GoBack]დღის წესრიგით გათალისწინებული საკითხების განხილვის შემდეგ, შეზღუდული შესაძლებლობების მქონე პირთა საკითხებზე მომუშავე საბჭოს წევრებს, მომხსენებლებს მადლობა გადაუხადა საბჭოს თავმჯდომარის მოადგილემ, ლევან შერაზადიშვილმა საბჭოს მუშაობაში მონაწილეობისათვის და საბჭოს სხდომა დახურულად გამოაცხადა.

